
[ ᭒᭑  21B]

᭒᭑

ᬲᬂ᭞ᬩᬳᬦ᭄ᬧᬢᬶᬄᬫᬥᬸᬦᬾᬗᬸᬦᬶ᭟ᬕᬕᬺᬕᭂᬢᬦ᭄ᬫᬳᬧᬢᬶᬄᬕᬚᬄᬫᬤ᭄ᬥ᭞ᬓ᭄ᬢᭂᬩ᭄ᬓ᭄ᬢᭂᬩ᭄ᬓ᭄ᬭᭀᬥᬩ᭄ᬭᬗ᭄ᬢᬶ᭞ᬳᬸᬦ᭄ᬢᬸᬦᬾᬫᬗᬺᬢᬓ᭄᭞ᬲ᭄ᬯᬩᬯᬦᬾᬩᬭᬓ᭄ᬗᬃᬗᬃ᭞ᬫᬜᭂᬓᬶᬂᬲᬳᬫᬦᬸᬤᬶᬂ᭞ᬫ

ᬕᬶᬩ᭄ᬭᬲ᭄ᬩᬗ᭄ᬕ᭄ᬭᬲ᭄᭞ᬥᬶᬭᬧᭂᬲᬦ᭄ᬳᬶᬩᬤᬶᬦᬶ᭟ᬲᬚᬳᬶᬩᬢ᭄ᬯᬭᬩᬶᬱᬗᬮᬶᬄᬢᭂᬕᬓ᭄᭞ᬢ᭄ᬯᬶᬳᬶᬩᬲᬭᬵᬢ᭄ᬫᬫ᭄ᬭᬶᬄ᭞ᬫᬗ᭄ᬤᬾᬦᬾᬓᬧᭂᬦ᭄ᬤᬓ᭄᭞ᬲᭀᬮᬳᬶᬩᬦᬾᬳᬗ᭄ᬓᬭ᭞ᬜᬫᬾᬓ᭄ᬮᬶᬗ᭄ᬕᬶᬄ

ᬕᬸᬲ᭄ᬢᬶᬦ᭄ᬓᬳᬶ᭞ᬦ᭄ᬢᭀᬳᬯᬦᬦ᭄ᬜ᭞ᬳᬶᬩᬕᬲᬾᬓ᭄ᬢ᭄ᬓᬫᬳᬶ᭟ᬜᬤ᭄ᬬᬧᭂᬲᬦ᭄ᬓᬳᬶᬧᬘᬂᬗᬯᭂᬓᬲᬂ᭞ᬢ᭄ᬓᬾᬦ᭄ᬳᬶᬤᬕᬸᬲ᭄ᬢᬶᬦ᭄ᬓᬳᬶ᭞ᬮᬾᬤᬂᬳᬶᬤᬫᭂᬦ᭄ᬤᬓ᭄᭞ᬕᬸᬲ᭄ᬢᬶᬦ᭄ᬳᬶᬩᬧᬸᬢ᭄ᬭᬶᬲᬸᬦ᭄ᬤ᭞ᬫᭀᬖᬳᬶ

ᬤᬫᬗ᭄ᬮᬾᬤᬗᬶᬦ᭄᭞ᬬᬦ᭄ᬦᭀᬭᬮᬾᬤᬂ᭞ᬤᬩ᭄ᬤᬩᬂᬫᬦ᭄ᬭᬶᬫᬓᬳᬶ᭟ᬢ᭄ᬯᬶᬓᬳᬶᬜᬤ᭄ᬬᬧᬶᬲᬦ᭄ᬫᬜᬭᬢᬂ᭞ᬩ᭄ᬤᬓ᭄ᬓᬳᬶᬫᬦᭂᬕᬭᬶᬦ᭄᭞ᬫᬘᬸᬦ᭄ᬤᬸᬓᬂᬫᬦᬄ᭞ᬳᬋᬧᬾᬢ᭄ᬓᬾᬦᬶᬂᬳᬶᬩ᭞

[ ᭒᭒ 22A]

ᬧᬘᬂᬢ᭄ᬮᬄᬳᬩᬲ᭄ᬓᬳᬶ᭞ᬢᬦ᭄ᬧᬕᬦ᭄ᬢᬸᬮᬦ᭄᭞ᬢᬺᬳᬦ᭄ᬳᬶᬩᬦᬾᬤᬶᬦᬶ᭟ᬓᬾᬢᭀᬧᭂᬲᬦ᭄ᬧᭂᬢᬦ᭄ᬓᬳᬶᬢ᭄ᬓᬾᬦ᭄ᬳᬶᬩ᭞ᬚᬦᬶᬓ᭄ᬫᬳᬶᬩᬫᬸᬮᬶᬄ᭞ᬲᬭᬢᬗᬢᬸᬭᬂ᭞ᬕᬸᬲ᭄ᬢᬶᬦ᭄ᬳᬶᬩᬳᬧᬂᬬᬢ᭄ᬯ᭞ᬜᬦ᭄ᬢᭀᬲ᭄ᬓᬳᬶ

ᬳᬧᭂᬚᬢᬶ᭞ᬳ᭄ᬤᬚᬳᬾᬗ᭞ᬳ᭄ᬤᬩᬾᬦ᭄ᬜᬫᬗ᭄ᬮᬾᬲᬦᬶᬦ᭄᭟ᬤᬦᬾᬩᭀᬭᬂᬓᬩᬗᬦ᭄ᬫᬲᬯᬸᬃᬩᬗ᭄ᬕ᭄ᬭᬲ᭄᭞ᬇᬄᬳᬧᬩ᭄ᬯᬶᬦ᭄ᬗᬮᬶᬓᬤᬶᬦ᭄᭞ᬳᬶᬩᬧᬢᬶᬄᬫᬤ᭄ᬥ᭞ᬳ᭄ᬤᬳᬶᬩᬮ᭄ᬬᬸᬧᭂᬢ᭞ᬬᬦ᭄ᬳᬶᬩᬯᬶᬭᬲᬚᬢᬶ᭞

ᬮᬳᬸᬢᬂᬧᭂᬲᬦ᭄᭞ᬘᬶᬳ᭄ᬦᬬᬂᬓᭂᬦᭂᬳᬾᬚᬦᬶ᭟ᬓᬳᬶᬜᬤ᭄ᬬᬧᬘᬂᬫᬦᬦ᭄ᬤᬶᬗᬶᬦ᭄ᬳᬶᬩ᭞ᬧᬾᬢ᭄ᬧ᭄ᬭᬕᬢ᭄ᬩᬦ᭄ᬳᬶᬩᬚᬦᬶ᭞ᬓᬳᬶᬳᬚᬓ᭄ᬫᬓᭂᬚᬂ᭞ᬲᬶᬦᬳᬶᬩᬦᭂᬫᬸᬲᬤ᭄ᬬ᭞ᬪᬕ᭄ᬬᬳᬶᬩᬫᬧᬶᬢᭀᬮᬶᬄ᭞ᬫᭀ

ᬮᬶᬄᬧᬘ᭄ᬭᬦ᭄ᬤᬂ᭞ᬕᬸᬲ᭄ᬢᬶᬦ᭄ᬓᬳᬶᬭᬤᬾᬦ᭄ᬤᬾᬯᬶ᭟ᬫᬓ᭄ᬯᬾᬄᬧᬶᬲᬦ᭄ᬩᬩᬯᭀᬲᬾᬬᬦ᭄ᬘᬃᬘ᭄ᬘᬬᬂ᭞ᬢᬘ᭄ᬭᬶᬢᬲᬮᬶᬂᬢᬫ᭄ᬩᬸᬗᬶᬦ᭄᭞ᬭᬶᬂᬚ᭄ᬭᭀᬓᬧᬢᬶᬳᬦ᭄᭞ᬩᬩᬯᭀᬲᬾᬫ᭄ᬫᬳᬸᬭᬩᬦ᭄᭞ᬲᬮᬶᬂᬢᬸᬤᬂᬲᬮᬶᬂ

